
Caroline Muscat
(‘l-appellata’)

vs.

Resource, Recovery and Recycling Agency u ai termini tal-Avviz Legali 256

tal-2021 isimha gie mibdul ghal Ekonomija Cirkulari Malta
(‘l-appellanta’)

lI-Qorti,
Preliminari

1. Dan huwa appell maghmul minn Ekonomija Cirkulari Malta (Circular
Economy Malta) [minnissa’l quddiem ‘I-appellanta’] mid-decizjoni moghtija fit-
30 ta’ Mejju, 2022 [minn issa ’| quddiem ‘id-decizjoni appellata’] mit-Tribunal

tal-Appelli Dwar |-Informazzjoni u I-Protezzjoni tad-Data [minn issa ’| quddiem

‘it-Tribunal’], li permezz taghha ddecieda r-rikors tal-appell taghha fil-konfront
ta’ Caroline Muscat [minnissa’l quddiem ‘l-appellata’], billi ¢ahdu u kkonferma
d-decizjoni tal-Kummissarju ghall-Informazzjoni u |-Protezzjoni tad-Data tat-23
ta’ Lulju, 2021 [minn issa 'l quddiem ‘il-Kkummissarju’ u ‘id-decizjoni tal-
Kummissarju’ rispettivament], filwaqt li ordna lill-imsemmi Kummissarju sabiex

jghaddi lill-appellata kopja tad-dokumenti moghtija lilu mill-appellanta.

Fatti

2. lI-fatti tal-appell odjern jirrigwardaw rikjesta maghmula lill-appellanta

mill-appellata fid-29 ta’ Dicembru, 2020 ghal -

‘list of all contracts and/or payments, including direct orders, entered into between
the Agency or any of its departments and Mediatoday Co Ltd, Business 2 Business Ltd,
or Saviour Balzan between 2013 and the day when this request is replied to, including
contract/direct order reference number, date of award, scope of contract/direct order
and value, name/position of official authorizing the respective contract/payment’.

Fit-28 ta’ Jannar, 2021 l-imsemmija appellanta irrifjutat ir-rikjesta ai termini tal-
para. 14(g) tal-Kap. 496 ghar-raguni mfissra li ‘document requested is not held
by the Public Authority’, u ghalhekk I-appellata talbitha sabiex tikkonsidra mill-
gdid ir-rikjesta taghha. 1zda |-appellanta baqgghet ferma fil-pozizzjoni taghha u
[-appellata minnufih ressget ilment quddiem il-Kkummissarju fit-13 ta’ Frar,
2021 sabiex jinvestiga il-kaz. Ill-Kummissarju wara |i kkunsidra s-
sottomissjonijiet maghmulin mill-appellanta in sostenn tad-decizjoni taghha
ghal rifjut, fit-23 ta’ Lulju, 2021 iddecieda kif ge;j:

“On the basis of the foregoing, in terms of article 23(3)(b) of the Act, the
Commissioner hereby decides that the Public Authority holds documentation which

meets the terms of the request submitted by the applicant and therefore there is no
legal impediment which could hinder the disclosure of the copies of “payments,
including direct orders, entered into between the Agency or any of its departments
and Mediatoday Co Ltd, Business 2 Business Ltd, or Saviour Balzan”.

Consequently, by virtue of article 12(1)(b) of the Act, the Public authority is hereby
being instructed to provide the applicant with copies of payments made to
Mediatoday Co. Ltd, Mr Saviour Balzan and, or Business 2 Business Ltd, from 2013 up
till the date of the issuance of this decision notice.

The Public Authority shall provide the applicant with access to the documents
mentioned in the preceding paragraph by not later than twenty (2) working days from
the date of receipt of this decision notice, and inform the Commissioner immediately
thereafter”.

Mertu

3. L-appellanta appellat mid-decizjoni tal-Kummissarju quddiem it-Tribunal
permezz tal-prezentata ta’ rikors mhux datat, fejn talbet lill-imsemmi Tribunal

sabiex -

“..joghgbu jhasssar id-decizjoni tal-Kummissarju moghtija fit-23 ta’ Lulju, 2021,
stante li d-decizjoni ma ttiehditx skont il-ligi u li d-diskrezzjoni ezercitata mill-
Kummissarju ma kinitx korretta, bl-ispejjez kontra I-appellata.”

4. L-appellata lagghet billi filwaqt li ghamlet riferiment ghar-risposta taghha
ntavolata fil-proceduri fl-ismijiet Caroline Muscat vs. Projects Malta, decizjoni
tal-Kummissarju ref. FOI/60/2021, esprimiet ix-xewqa taghha |i s-
sottomissjonijiet maghmula hemmbhekk jidhlu fl-atti ta’ kull appell iehor li sar

fil-konfront taghha, anki dawk mhux elenkati aktar ’il fuq fit-twegiba taghha.

Id-Decizjoni Appellata

5.

It-Tribunal wasal ghad--sentenza appellata wara li ghamel is-segwenti

konsiderazzjonijiet rilevanti ghal dan |-appell:

“lkkunsidra:

L-ewwelnett |-appellanti huwa awtorita pubblika skont id-definizzjoni moghtija fil-
Kap 496 tal-Ligijiet ta’ Malta u li ghalhekk bhala awtorita pubblika kif sewwa
jikkontendi I-Kkummissarju f'para 11 tad-dikjarazzjoni tieghu, hija tithallas minn fondi
pubblici u dan iwassal ghall-aspettattiva li I-pubbliku ghandu jkun jaf fejn marru I-flus
ghand min u ghaliex.

Rigward I-ewwel agravju li d-decizjoni tal-Kummissarju tat-23 ta’ Lulju 2021 cioe li d-
decizjoni mhix motivata, hija gasira u bazata fuq l-ispirtu u l-iskop tal-Att, dan it-
Tribunal jirrileva li I-Kummissarju fid-decizjoni tieghu, tagbel maghha jew ma taqbilx,
hija bbazata fuq il-motivazzjoni moghtija fil-paragrafi 7 sa 10 tal-istess decizjoni.

Fir-rigward dan it-Tribunal jaghmel referenza ghad-decizjoni tal-Qorti tal-Appell sede
Inferjuri per Imh Sciberras tal-20 ta’ Ottubru 2003 fl-ismijiet Tomlin Company Limited
v Jon David Limited liema Qorti ddecidiet li Qorti mhijiex strettament obbligata li
tispecifika r-ragunijiet ghaliex kienet qed tichad I-eccezzjonijiet tal-konvenut. Hi biss
mehtiega li tgis dawn l-eccezzjonijiet fl-isfond tar-ragunijiet li fughom tkun ged
tibbaza d-decizjoni taghha. Decizjoni trid tkun motivata fid-dawl tal-eccezzjonijiet
moghtija imma mhux mehtiega ghal validita tas-sentenza li telabora oltre dawn |-
eccezzjonijiet moghtija.

Fid-decizjoni tieghu I-Kummissarju elenka fil-parti intitolata Legal analysis and
Decision u a bazi tal-paragrafi 7 sa 10 tal-istess decizjoni huwa wasal ghad-decizjoni
tieghu. Wiehed jista’ ma jagbilx ma din il-motivazzjoni msemmija f'dawn il-paragrafi
izda dan ma ffissirx li d-decizjoni tal-Kummissarju mhix wahda motivata anzi kienet
ibbazata fuq I-osservazzjonijiet maghmula f'para 7 sa para 10 tal-istess decizjoni.

Ghaldagstant din I-eccezzjoni qed tigi michuda.

It-tieni aggravju tal-Appellanti, huwa li |I-Kummissarju ddecieda billi ordna |-
produzzjoni ta’ dokumenti differenti minn dawk mitluba mill-applikanta — ultra vires
u extra petita cioe li I-ordni hija sabiex jigu esebiti I-kuntratti meta t-talba ta’ Caroline
Muscat hija sabiex jigu esebita I-lista tal-kuntratti.

It-talba tal-appellata hija hekk:

Qrati tal-Gustizzja

Pagna 4 minn 11



Appell Inferjuri Numru 69/2022 LM

‘list of all contracts and/or payments, including direct orders, entered into between
the Commission or any of its departments and Mediatoday Co Ltd, Business 2 Business
Ltd or Saviour Balzan between 2013 and the day when this request is replied to,
including contract/director order reference number, date of award, scope of
contract/direct order and value, name/position of official authorising the respective
contract/payment’.

i kif dejjem gie ritenut mil-Qrati taghna hemm [-‘extra petita’ jew /-‘ultra petita’
meta tigi sostitwita ghall-azzjoni jew ghad-domanda avvanzata mill-attur azzjoni jew
domanda ohra li minnu ma gietx proposta jew meta d-decizjoni tmur aktar ’| hemm
mid-domanda jew azzjoni avvanzata.” (vide fost ohrajn sentenza tal-Qorti tal-Appell
per Prim Imh Sir Anthony J Mamo deciza fis-6 ta’ Novembru 1961 fl-ismijiet Professur
Joseph Galea vs Dr Antonio Bonnici).

Ili mit-talba tal-appellata li saret lil Kummissarju jirrizulta car li meta hija talbet lista
tal-kuntratti ec¢ hija ssostanzjat dan bis-segwenti cioe “entered into between the
Agency etc”.

i mill-atti jirrizulta lil Kummissarju wara talba esplicita li ghamel a bazi tal-artikolu
24 tal-Kap. 496 li gie determinat li tabilhaqq saru pagamenti mill-appellanti lill-
kumpanniji u lill-persuna indikati fir-rikjesta.

Li ghalhekk ma ghandux ragun I-appellanti meta f'dan I-aggravju jallega li se mai I-
Kummissarju kellu jordnalha tipprezenta I-lista tal-kuntratti ec¢ u mhux il-kuntratti
per se u ghaldagstant id-decizjoni tal-Kkummissarju ma jistghax jinghad li tmur oltre
dak rikjest mill-appellata Caroline Muscat f’'dan ir-rigward.

i I-artikolu 2 tal-Kap 496 jaghti tifsira ta’ ‘dokument’ u I-informazzjoni mitluba mill-
appellanti taga’ taht din it-tifsira.

Ghaldagstant dan l-aggravju qged jigi michud.

Dwar it-tielet aggravju I-appellanti tilmenta li I-Kummissarju naqas li jeZercita d-

diskrezzjoni tieghu b’mod korrett meta interpreta t-talba tal-appellanti bhala i
tinkludi I-kuntratti per se u mhux lista ta’ kuntratti.

Mid-decizjoni tal-Kummissarju jirrizulta para 10 li I-appellanti pprezenta dokumenti
lill-Kummissarju li juru li saru pagamenti lil MediaToday Co. Limited.

Li a fini ta’ trasparenza dawn id-dokumenti kellhom u ghandhom jigu mghoddija lill-
parti I-ohra f'dan I-appell.

Dan it-Tribunal filwaqt li jaghmel referenza ghal dak rilevat minnu dwar it-tieni
aggravju tal-appellanti, jirrileva wkoll Ii minn imkien ma jirrizulta Ii I-appellanti ged
tigi ordnata tippreZzenta xi dokument jew dokumenti li ma ma jeZistux iZzda

informazzjoni li turi a bazi ta’ x’hiex saru dawn il-pagamenti cioe hux a bazi ta’
kuntratt jew ta’ direct order u jipprezentaw prova tal-istess.

Ghaldagstant anke dan I-aggravju qed jigi michud”.

L-Appell

6. L-appellanta pprezentat ir-rikors tal-appell taghha fl-14 ta’ Gunju, 2022,
fejn geghda titlob lil din il-Qorti sabiex joghgobha thassar u tirrevoka d-
decizjoni appellata, filwaqt li ssib ukoll li ghandha tithassar u tigi revokata d-
decizjoni tal-Kummissarju, bl-ispejjez kontra l-appellata. Tghid li l-aggraviji
taghha huma s-segwenti: (a) id-decizjoni appellata skartat |-aggravju taghha
dwar I-principju ta’ ultra petita u ultra vires, u dan minghajr motivazzjoni tajba
u/jew li hija msejsa fuq il-ligi; u (b) id-decizjoni appellata in kwantu ordnat li d-
dokumentazzjoni kellha tigi mghoddija lill-appellata galadarba kienet giet
imghoddija lill-Kkummissarju, hija nieqgsa minn kull motivazzjoni legali u tmur

kontra I-ispirtu tal-ligi.

7. L-appellata lagghet permezz tat-twegiba taghha tat-23 ta’ Awwissu,
2022, fejn talbet lil din il-Qorti sabiex tichad l-appell odjern u tikkonferma d-
decizjoni appellata bl-ispejjez, filwaqt li stiednet lill-Qorti sabiex tikkunsidra jekk
l-appellanta ghandhiex tbati spejjez doppji stante li I-imsemmi appell huwa

msejjes biss fug argumenti li kienu tressqu gabel u gew skartati ghal kollox.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra l-aggravji rispettivi tal-
appellanta, u dan fid-dawl tar-risposta ntavolata mill-appellata, u tal-

konsiderazzjonijiet maghmulin mit-Tribunal fid-decizjoni appellata.

9. L-appellanta tispjega li I-ewwel aggravju taghha huwa li fid-decizjoni
appellata gie skartat I-aggravju taghha fir-rigward tal-principju ta’ ultra petita u
ta’ ultra vires, u dan minghajr motivazzjoni tajba u/jew li hija msejsa fuq il-ligi.
Tghid li quddiem it-Tribunal hija kienet insistiet li d-decizjoni tal-Kummissariju li
jordna I-produzzjoni ta’ dokumenti, meta dak li ntalab kien biss lista, kienet bla
dubju ta’ xejn ultra petita u extra petita. L-appellanta tikkontendi i jekk I-
appellata riedet il-kuntratti, din kienet tenuta li titlobhom espressament, u
sussegwentement jigi kkunsidrat jekk hija kinitx obbligata li tipproducihom, jew
jekk kinitx applikabbli xi wahda jew iktar mill-e¢cezzjonijiet permessi mil-ligi. L-
appellanta ssostni li I-mod kif gie skartat I-argument taghha, kien imur kontra |-
principji bazici tac-certezza legali. Kien ifisser ukoll li fil-qasam specifiku tad-dritt
tal-informazzjoni, dan jista’ iwassal sabiex awtorita pubblika tigi ordnata
tghaddi dokumentazzzjoni |i hija ma kinitx intalbet ghaliha, minghajr I-
opportunita ta’ dibattitu dwar jekk din filfatt tistax tigi prodotta jew le. Hija
hawn taghmel riferiment ghall-insenjament espress mill-Qorti tal-Appell
(Superijuri) fis-sentenza taghha tal-25 ta’ April, 2008 Rik. Nru. 8/2003 fl-ismijiet
Noel Attard vs. Peter u Doris konjugi Theuma dwar dak li huwa kkunsidrat
bhala extra petita u dak meqjus bhala ultra petita. L-appellanta tissottometti li
dak li ntalbet kienet ‘lista’ u mhux id-dokumenti hemm elenkati, u ghalhekk il-
Kummissarju gatt ma seta’ jordna |-produzzjoni ta’ dak li huwa differenti minn
dak li ntalab mill-applikant. It-tieni aggravju tal-appellanta huwa li d-decizjoni
tat-Tribunal sabiex id-dokumentazzjoni li kien irc¢ieva I-Kkummissarju ghandha
tghaddi lill-appellata, hija niegsa minn kull motivazzjoni legali, u sahansitra
tmur kontra l-ispirtu tal-ligi. Taghmel riferiment ghal dak li gal ukoll il-Bord li

“..a fini ta’ trasparenza dawn id-dokumenti kellhom u ghandhom jigu

mghoddija lill-parti I-ohra f'dan I-appell”, u tikkontendi li b’hekk appell min-
naha tal-awtorita pubblika minn decizjoni tal-Kummissarju ma jistax ikollu
effettivita legali. Tikkontendi li l-iskambju tad-dokumenti mal-Kummissarju
appellat huwa u ghandu jkun process kunfidenzjali, u huwa ntiz biex I-imsemmi
Kummissarju jkun jista’ jiddeciedi dwar il-producibilita o meno tad-
dokument/dokumenti in kwistjoni, u dan filwaqt li d-decizjoni tieghu jista’ isir
appell minnha quddiem it-Tribunal u sussegwentement quddiem din il-Qorti.
Tissuggerixxi li t-Tribunal seta’ ghazel din il-motivazzjoni sabiex jiggustifika I-
ordni tal-Kummissarju ghall-produzzjoni ta’ dokumenti meta dawn ma kienux
gew mitluba mill-appellata. 1zda din il-motivazzjoni mhijiex wahda b’fondament

legali, u tmur kontra kull kuncett ta’ gustizzja u ordni pubbliku.

10. L-appellata fit-twegiba taghha tibda billi tirrileva li fir-rikors tal-appell ma
kien hemm I-ebda ndikazzjoni tan-numru tal-karta tal-identita tal-appellata, u
anki n-notifika saret ghand Fenech & Fenech, Triq San Gwann, Valletta, minflok
f'Highland View Apartments/4 Triqg Raddet ir-Roti, Xemxija, San Pawl il-Bahar.
Fit-tieni lok tirrileva li |-Kummissarju li kien jaghmel parti mill-pro¢eduri
guddiem it-Tribunal, ma jidhirx fl-okkju tar-rikors tal-appell. Fit-tielet lok tghid
li hija kienet geghda ssostni li I-appell odjern ghandu jigi mwarrab ghaliex jidher
car li kien hemm tentattiv sabiex jigi pregudikat l-operat gurnalistiku tal-
appellata u dak tan-newsroom li hija taghmel parti minnha. Tikkontendi li I-
appell ikompli bit-tattici wzati kontra l|-appellata fi stadju iktar bikri tal-
proceduri, fejn hija kienet geghda inutilment u intortament tigi soggetta ghal
pressjonijiet finanzjarji. Ghalhekk mad-daqqa t’ghajn kien jidher li dan l-appell,
bhal dawk ta’ gablu, kien wiehed ta’ SLAPP ghal dawk ir-ragunijiet ohra li kienu

ser jigu spjegati waqt it-trattazzjoni tal-kawza. Dwar I-ewwel aggravju, tghid li

d-decizjoni appellata hija tassew motivata u spjegata, u ghalhekk hija ma kellha
xejn iktar x’izzid. Dwar it-tieni aggravju, tissottometti li hija mhijiex geghda
tithem I-import tieghu. Ghal dak li jirrigwarda |-appell shih, |-appellata tirrileva
li -Agenzija appellanta mhijiex geghda tressaq xi argument gdid, u sahansitra
irriproduciet mill-gdid l-argumenti |i gew trattati u mwarrba mit-Tribunal.
Ghalhekk din il-Qorti ma kellhiex tiddistruba jew tissindika l-apprezzament tal-
fatti relattivi, inkluz il-valutazzjoni u I-piz moghti lill-istess, imma anki I-
applikazzjoni tal-ligi kif maghmula mit-Tribunal. Il-fatt |i I-appellanta qeghda
tittanta tbiddel id-decizjoni li nghatat kontriha proprju f'dawn il-proceduri ta’
appell, tghid li juri kemm bl-ebda mod din ma trid tottempora ruhha mal-
obbligu ta’ kull entita pubblika li taghti rendikont tal-infiq ta’ fondi pubblici. L-
appellata ssostni li I-informazzjoni mitluba kienet u ghadha materja ta’ interess
pubbliku li tinforma d-dibattitu politiku fil-pajjiz. Ghalhekk, I-appell odjern huwa
wiehed infondat fil-fatt u fid-dritt, iktar u iktar mehud in konsiderazzjoni I-jedd
fundamentali taghha kif sancit bl-Artikolu 10 tal-Konvenzjoni Ewropeja tad-

Drittijiet tal-Bniedem li tircievi u taghti informazzjoni.

11. llI-Qorti tghid li jongos issa li jigi nvestigat dak li gal it-Tribunal. Wara li
kkunsidra t-talba li kienet ghamlet |-appellata lill-appellanta, it-Tribunal spjega
t-tifsira ta’ extra petita u ta’ ultra petita skont I-insenjament tal-Qrati taghna, u
ddikjara li fil-kaz odjern l-appellanta ma kellhiex ragun tikkontendi li I-
Kummissarju kien marbut jordnalha tipprezenta lista tal-kuntratt, izda mhux il-
kuntratti nnifishom. It-Tribunal gharaf li I-Kummissarju fil-fatt kien ghamel talba
lill-imsemmija appellanta ai termini tal-artikolu 24 tal-Kap. 496, fejn gie stabbilit
li tassew saru pagamenti minghandha lill-kumpanniji u lill-persuna ndikati mill-

appellata fir-rikjesta taghha. [lI-Qorti taccetta li mhuwiex daqgstant car

hawnhekk il-hsieb tat-Tribunal, izda certament |-appellanta kienet u ghadha
geghda tittanta tevita r-responsabbiltajiet taghha taht il-Kap. 496, billi
tissuggerixxi interpretazzjoni restrittiva ghall-ahhar ta’ dik il-ligi. Minghajr I-
icken dubju, hija taf sew x’ried ifisser it-Tribunal fil-ftit kliem tieghu, u dan kif
fehmet ukoll din il-Qorti. 1zda ma tistax l-appellata tikkontendi nuggas ta’
motivazzjoni suffi¢jenti msejsa fil-ligi, fejn minghajr studju fil-fond ta’ kliem it-
Tribunal, wiehed jifhem mill-ewwel ghal dak li wasal ghalih. Jekk kif I-appellanta
ddikjarat fit-twegiba taghha lill-Kkummissarju, ma kinitx fil-pussess ta’ dak
mitlub minnha, jigifieri I-lista bid-dettalji skont ir-rikjesta tal-appellata tad-29
ta’ Dicembru, 2020, izda |-istess informazzjoni kienet tinstab u setghet tittiehed
mid-diversi dokumenti fil-pussess taghha, il-Qorti tikkunsidra li d-decizjonijiet
rispettivi tal-Kummissarju u tat-Tribunal huma tajba, ghaliex I-istess
informazzjoni l-appellata kienet minflok ser tirceviha permezz tad-dokumenti
nfushom. B’hekk sewwa kkunsidra wkoll it-Tribunal li I-informazzjoni msemmija
kienet taga’ taht it-tifsira moghtija mill-artikolu 2 tal-Kap. 496 ghall-kelma
‘dokument’, fejn il-Qorti tirrileva li fil-kaz in kwistjoni hija rilevanti I-ewwel parti
ta’ din it-tifsira, li tipprovdi li dokument ifisser ‘kull oggett mizmum ghand
awtorita pubblika u li fuqu kienet irregistrata informazzjoni fi kwalunkwe
forma’. Ghalhekk huwa irrilevanti jekk l-informazzjoni tinghatax fil-forma
rikjesta jew f'xi forma ohra, u dan dejjem sakemm tigi milqugha r-rikjesta fis-
sustanza taghha. Isegwi li t-Tribunal kien korrett ukoll meta ordna li d-
dokumenti li ghalihom isir riferiment fil-para. 10 tad-decizjoni tal-Kkummissarju,

kellhom jghaddu ghand I-appellata.

12. Ghaldagstant l-aggravji tal-appellanta mhumiex gustifikati, u |-Qorti

tichadhom.

Decide

Ghar-ragunijiet premessi, il-Qorti tiddeciedi dwar I-appell tal-appellanta billi

tichdu, filwaqt li tikkonferma d-decizjoni appellata fl-intier taghha.

L-ispejjez tal-proceduri quddiem it-Tribunal jibqghu kif decizi, u dawk tal-

appell odjern ghandhom jithallsu mill-appellanta.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

